
Имантау-Шалқар курорттық аймағында туризмнің тұрақты 
дамуын басқаруды іске асыру» 

Жоба өзектілігі Туризмнің қазіргі дамуы туристік-рекреациялық аумақтарды 
басқаруда инновациялық тәсілдерді енгізуді талап етеді, әсіресе 
тұрақты даму мен цифрландыру контекстінде. Жаһандық 
экологиялық сын-қатерлер, туристік ағынның өсуі және табиғи 
ресурстарды ұтымды пайдалану қажеттілігі жағдайында 
Smart-технологиялар туризм дамуының экономикалық, әлеуметтік 
және экологиялық аспектілері арасындағы үйлесімділікті 
қамтамасыз ететін теңгерімді басқарудың негізгі құралына 
айналуда. 
Имантау-Шалқар курорттық аймағы (ИШКА) айтарлықтай 
туристік-рекреациялық әлеуетке ие, алайда оны тиімді пайдалану 
интеграцияланған басқару жүйесінің болмауымен, туристік 
қызметтердің цифрлану деңгейінің жеткіліксіздігімен және 
өңірдің тұрақты дамуын (ТД) кешенді мониторингтеудің 
жоқтығымен шектелуде. Қазіргі жағдайда тұрақты даму 
индикаторлары мен Smart-технологияларға негізделген басқару 
жүйесін енгізу ерекше маңызға ие, бұл антропогендік әсерді 
азайтуға, табиғи ресурстарды пайдалануды оңтайландыруға және 
курорттық аймақтың бәсекеге қабілеттілігін арттыруға мүмкіндік 
береді. 
Экологиялық тиімділік индексінің (The Environmental Performance 
Index, 2024) деректеріне сәйкес, Қазақстан 180 елдің ішінде 
72-орынды иеленеді, бұл тұрақты дамуды қамтамасыз ету үшін 
инновациялық шешімдерді қолдану қажеттігін көрсетеді. Туризм 
экономиканың стратегиялық маңызды салаларының бірі ретінде 
туристік ағындарды тиімді реттеудің, туристік қызметтерді 
цифрландырудың және қолайлы экологиялық ортаны 
қалыптастырудың пәрменді тетіктерін талап етеді. Әлемнің 
жетекші туристік дестинациялары табиғи және рекреациялық 
ресурстарды мониторингтеу мен басқару үшін 
Smart-технологияларды белсенді қолдануда, алайда Қазақстанда 
бұл тәсіл әлі де жеткілікті деңгейде дамымаған. 
Осы тұрғыда Smart-технологиялар мен тұрақты даму 
индикаторларын пайдалану негізінде ИШКА-ны дамытуды 
басқарудың теңгерімді, интеграцияланған жүйесінің моделін 
әзірлеуге бағытталған жоба өзекті әрі сұранысқа ие болып 
табылады. Оның іске асырылуы курорттық аймақты басқару 
тиімділігін арттыруды қамтамасыз етіп қана қоймай, 
Қазақстанның басқа туристік өңірлеріне табысты тәжірибені 
таратуға негіз қалайды. 3D-турмаршруттар, ГАЖ-талдау және 
мобильді қосымшалар сияқты цифрлық шешімдерді енгізу 
туристік инфрақұрылымды жаңғыртуға, өңірдің тартымдылығын 
арттыруға және туристік қызметтердің сапасын жақсартуға 
мүмкіндік береді. 

Жоба мақсаты ИШКА дамуын тиімді басқаруға арналған, тұрақты даму 
индикаторлары мен Smart-технологияларға негізделген 
интеграцияланған модельді әзірлеу 



Жоба міндеттері −​ шетелдік тәжірибелер мен ұлттық зерттеу және мониторинг 
тәжірибесіне негізделген Smart-технологиялар мен ТД 
индикаторларының каталогын әзірлеу; 

−​ курорттық аймаққа келушілер арасында 
Smart-технологияларды қолдануға қатысты қалауларды 
айқындау; 

−​ ИШКА жағдайында Smart-технологиялар мен ТД 
индикаторларын қолданудың әлемдік оң тәжірибесінің 
бейімделу мүмкіндігін зерттеу; 

−​ ИШКА ландшафттарының тартымдылығын 
ГАЖ-технологиялар, сараптамалық бағалау және факторлық 
талдау арқылы бағалап, бірегей пейзаждық ерекшеліктерін 
анықтау; 

−​ туристік дестинация су нысандарынан гидрохимиялық және 
токсикологиялық талдау жүргізу үшін су үлгілерін іріктеу; 

−​ туристік әсерлерге ландшафттардың тұрақтылығын бағалау 
және оңтайландыру шараларын анықтау мақсатында ИШКА 
аумағындағы геоэкологиялық жағдайды зерттеу; 

−​ ТД индикаторлары мен ГАЖ-технологияларды қолдану 
негізінде ИШКА аумағын бағалап, аумақтық аудандастырудың 
цифрлық картасын әзірлеу; 

−​ ИШКА аумағы бойынша 3D форматтағы туристік 
маршруттарды жобалау; 

−​ әзірленген 3D туристік маршруттар бойынша деректер базасын 
(ақпараттық пакет) қалыптастырып, оларды «TourismKaz» 
мобильді қосымшасына орналастыру арқылы коммерциялық 
ілгерілету мен туризмнің тұрақты дамуын ынталандыру; 

−​ интернет-платформадағы ақпараттық паспорттармен 
интеграцияланған және аудиогидпен сүйемелденетін ИШКА 
үшін цифрлық лейблдер жүйесін әзірлеу; 

−​ Smart-технологиялар, инфрақұрылымдық қамтамасыз ету және 
ТД мониторинг индикаторларын пайдалана отырып, ИШКА 
дамуын басқарудың зияткерлік интеграцияланған жүйесінің 
мазмұндық және вербалды моделін әзірлеу; 

−​ табиғатты ұтымды пайдалану, экологиялық білімді кеңейту, 
экологиялық мәдениетті дамыту және курорттық аймақтардың 
тұрақты дамуына бағытталған Smart-технологияларды 
қолдануды ескере отырып ұсыныстар әзірлеу. 

Күтілетін және қол 
жеткізілген 
нәтижелер 

Қол жеткізілген нәтижелер 
2024​ бойынша: 

−​ Имантау-Шалқар курорттық аймағының сакралды нысандары 
туралы қазақстандықтардың хабардарлық деңгейі бастапқы 
деректерді жинау әдістерін қолдану арқылы бағаланды; 

−​ курорттық аймақтар аумақтарының тұрақты дамуын бағалау 
әдістемелері іріктеліп, отандық және шетелдік озық 
тәжірибелерді ескеретін туристік-рекреациялық ресурстарды 
жоспарлау мен басқару жүйесі әзірленді. Сонымен қатар 
ИШКА үшін арнайы Smart-технологиялар мен тұрақты даму 
индикаторларының кешені әзірленіп, бейімделді; 



−​ Қазақстан тұрғындары арасында курорттық аймақтарда 
қолданылатын Smart-технологияларға қатысты тартымды 
шешімдерді анықтау мақсатында стейкхолдерлермен 
тереңдетілген сұхбаттар жүргізілді; сонымен қатар 
қазақстандықтардың ақпараттық хабардарлық деңгейі мен 
Smart-технологияларға қатысты қалаулары бағаланды; 

−​ су үлгілеріне гидрофизикалық және гидрохимиялық 
көрсеткіштер, сондай-ақ ауыр металдардың болуы бойынша 
кеңейтілген талдау жүргізілді; әрбір су нысаны бойынша 
кемінде 20 параметр анықталды; Имантау және Шалқар 
көлдері бойынша заманауи эхолот-картплотерлер мен моторлы 
қайықтарды пайдалану арқылы батиметриялық түсірілім 
жүргізіліп, көлдердің тереңдік карталары жасалды; 

−​ курорттық аймақтар үшін Smart-технологиялар мен тұрақты 
даму индикаторларының каталогы әзірленді. 

 
2025 жыл бойынша: 
−​ ИШКА аумағындағы ландшафттардың тартымдылығының 

цифрлық картографиялық моделі жасалды; аумақтың 
геоэкологиялық жағдайы зерттелді; 

−​ ИШКА аумағының геоэкологиялық жағдайының цифрлық 
картографиялық модельдері әзірленіп, оны оңтайландыру 
бойынша ұсынымдар қалыптастырылды; 

−​ су үлгілеріне гидрофизикалық және гидрохимиялық 
көрсеткіштер, сондай-ақ ауыр металдардың болуы бойынша 
қайтадан кеңейтілген талдау жүргізілді; әрбір су нысаны 
бойынша кемінде 20 параметр анықталды; Имантау және 
Шалқар көлдерінде батиметриялық түсірілім жүргізіліп, 
тереңдік карталары нақтыланды (2-далалық шығу); 

−​ тарихи-мәдени және табиғи мұра объектілерінің бірегейлігін 
насихаттау, салауатты өмір салтын қолдау және тұрақты даму 
қағидаттарын ілгерілету мақсатында ИШКА аумағында 3D 
туристік маршруттар әзірленді. 

 
Күтілетін нәтижелер 

2026 жыл бойынша: 
−​ авторлық 3D туристік маршруттар әзірленіп, олар 

«TourismKaz» мобильді қосымшасына орналастырылады, 
сондай-ақ турмаршруттардың ақпараттық паспорттары 
қалыптастырылады; 

−​ ИШКА туристік нысандарында QR-кодтармен біріктірілген 
цифрлық лейблдер жүйесі және туристерге арналған аудиогид 
енгізіледі; 

−​ Smart-технологияларды, инфрақұрылымдық қамтамасыз етуді 
және тұрақты даму мониторинг индикаторларын біріктіретін 
ИШКА-ның теңгерімді дамуын басқарудың зияткерлік 
жүйесінің мазмұндық және вербалды моделі әзірленеді; 

−​ ИШКА-да туризм түрлерін дамытуда жергілікті халықтың 
(қауымдастықтардың) рөлін күшейтуге бағытталған 
ұсынымдар әзірленеді; сонымен қатар рекреациялық жүктеме 
нормаларын бағалау нәтижелері негізінде әдістемелік 
ұсынымдар мен келушілер ағынын реттеу бойынша ұсыныстар 
беріледі. 

